
Anandasagarastava

ஆநந்த³ஸாக³ரஸ்தவ:

விஜ்ஞாபநார்ஹ-விரலாவஸராநவாப்த்யா
மந்தோ³த்³யமே மயி த³வீயஸி விஶ்வமாது: ।

அவ்யாஜபூ⁴த-கருணா-பவநாபவித்³தா⁴-
ந்யந்த:ஸ்மராம்யஹமபாங்க³-தரங்கி³தாநி ॥ 1॥

ஆவேத்³யதாமவிதி³தம் கிமதா²ப்யநுக்தம்
வக்தவ்யமாந்தர-ருஜோபஶமாய நாலம் ।

இத்யர்த்²யஸே கிமபி தச்ச்²ரவணே நிதா⁴தும்
மாத: ப்ரஸீத³ மலயத்⁴வஜ-பாண்ட்³யகந்யே ॥ 2॥

ஆக்ரந்தி³தம் ருதி³தமாஹதமாநநே வா
கஸ்யார்த்³ரமஸ்து ஹ்ரு’த³யம் கிமத: ப²லம் வா ।

யஸ்யா மநோ த்³ரவதி யா ஜக³தாம் ஸ்வதந்த்ரா
தஸ்யாஸ்தவாம்ப³ புரத: கத²யாமி கே²த³ம் ॥ 3॥

பர்யாகுலே மநஸி வாசி பரிஸ்க²லந்த்யா-
மாவர்தக³ர்த இவ சக்ஷுஷி கூ⁴ர்ணமாநே ।

கஸ்தேऽபி⁴தா⁴ஸ்யதி ஶிவே மம தாமவஸ்தா²ம்
காலே த³யஸ்வ கத²யாமி தவாது⁴நைவ ॥ 4॥

ப⁴க்திம் கரோது நிதராம் ஸுரஜாதிமாத்ரே
க்³ராமீணஜந்துரிவ பௌரஜநேஷு லோக: ।

அந்யத்ர தே³வி ப⁴வதீ³ய-பதா³ரவிந்தா³-
தா³க்ரு’ஷ்யமாணமபி மே ஹ்ரு’த³யம் ந யாதி ॥ 5॥

அங்கீ³குரு த்வமவதீ⁴ரய வா வயம் து
தா³ஸாஸ்தவேதி வசஸைவ ஜயேம லோகாந் ।

ஏதாவதைவ ஸுகரோ நநு விஶ்வமாத-
ருத்³த³ண்ட³த³ண்ட³த⁴ர-கிங்கரமௌலிப⁴ங்க:³ ॥ 6॥

ஆநந்த³ஸாக³ரஸ்தவ:

வேதா³ந்தவாக்ய-ஜநிதம் விமலம் விசாரை-
ராஸாத்³ய போ³த⁴மநுசிந்தநதோऽபரோக்ஷம் ।

முக்திம் வ்ரஜந்தி மநுஜா இதி ஸூக்திமாத்³யா-
மாலம்ப்³ய கஸ்தரிதுமர்ஹதி ஶைலகந்யே ॥ 7॥

ஏகைக-வேத³விஷயா: கதி நாமஶாகா²-
ஸ்தாஸாம் ஶிராம்ஸி கதி நாம ப்ரு’த²க்³விதா⁴நி ।

அர்தா²வபோ³த⁴-விது⁴ரோऽக்ஷரலாப⁴ ஏவ
கேஷாம் ந்ரு’ணாம் கதிபி⁴ரஸ்து ஶரீரப³ந்தை: ⁴ ॥ 8॥

ந்யாயா: பரஸ்பர-விபி⁴ந்நதி³ஶ:ஸஹஸ்ர-
முச்சாவசாநி ச ப⁴வந்த்யுபப்³ரு’ம்ஹணாநி ।

ஏவம் ஸ்தி²தே கி³ரிஸுதே நிக³மோபலாநாம்
தாத்பர்ய-ஸாரமவதா⁴ரயிதும் க்ஷம: க: ॥ 9॥

அஸ்த்வக்ஷரக்³ரஹ-விதி⁴ர்ஜநுஷாம் ஸஹஸ்ரை-
ராபாததோ ப⁴வது நாம ததோऽர்த²போ³த:⁴ ।

து³ர்வாதி³கல்பித-விகல்ப-தரங்க³ஸாந்த்³ராந்
து³ஷ்பூர்வபக்ஷ-ஜலதீ⁴ந் கத²முத்தரேயு: ॥ 10॥

ப்³ரஹ்மேதி ஶக்திரிதி ப³ந்த⁴விமோசநீதி
மாயாமயீதி மத³நாந்தக-வல்லபே⁴தி ।

ஸப்தாஷ்டஶப்³த³-பரிவர்தநமாத்ர ஏவ
ஸாமர்த்²யமாவஹதி ஶாஸ்த்ரபரிஶ்ரமோऽயம் ॥ 11॥

தஸ்மை ப்ரஸீத³ஸி கி³ரீந்த்³ரஸுதே ய இத்த²ம்
ஸம்பாத³யேத ஶநகைரபரோக்ஷபோ³த⁴ம் ।

யஸ்மை ப்ரஸீத³ஸிஸ சக்ஷமதேऽவபோ³த்³து⁴-
மித்த²ம் பரஸ்பர-ஸமாஶ்ரயமேததா³ஸ்தே ॥ 12॥

ஆகர்ணய த்வமிமமப்⁴யுபக³ம்ய வாத³ம்
ஜாநாது கோऽபி யதி³ வா ஹ்ரு’த³யம் ஶ்ருதீநாம் ।

தஸ்யாப்யஸங்க்²ய-ப⁴வப³ந்த⁴ஶதார்ஜிதோऽயம்
த்³வைதப்⁴ரமோ க³லது ஜந்மஶதை: கியத்³பி: ⁴ ॥ 13॥

காலே மஹத்யநவதா⁴வபதந்கதா³பி
க்வாப்யந்திமே ஜநுஷி கோऽபி க³திம் லபே⁴த ।

இத்த²ம் ஸமர்த²நவிதி: ⁴ பரமாக³மாநாம்
பர்யாயஸூக்திவித⁴யா நயநம் நஞர்தே² ॥ 14॥

ஏகாபவர்க³ஸமயே ஜக³தோऽபவர்க:³
ஸர்வாபவர்க³ஸமயே புநரஸ்தஶங்க: ।

ஈத்³ரு’க்³வித⁴ம் கமபி பக்ஷமிஹாவலம்ப்³ய
ஸ்தா²தும் ஸுக²ம் க்ஷமமநேந பதா² ப்ரவ்ரு’த்தை: ॥ 15॥

அப்⁴யஸ்ய வேத³மவதா⁴ர்ய ச பூர்வதந்த்ர-
மாலக்ஷ்ய ஶிஷ்டசரிதாநி ப்ரு’த²க்³விதா⁴நி ।

அத்⁴யாபநாதி³பி⁴ரவாப்ய த⁴நம் ச பூ⁴ரி
கர்மாணி மாதரலஸா: கத²மாசரேயு: ॥ 16॥

ஆயஸ்ய தாவத³பி கர்ம கரோது கஶ்சி-
த்தேநாபி மாதரதி⁴கம் கிமிவாநுபா⁴வ்யம் ।

ஆஸ்தே ஸுக²ம் ய இஹ பா⁴ரதவர்ஷஸீம-
ந்யாஸ்தே ஸ கிஞ்சிதி³த உத்தரதோऽபஸ்ரு’த்ய ॥ 17॥

கர்ம த்யஜேம யதி³நூநமத: ⁴ பதேம
யத்³யாசரேம ந கதா³பி ப⁴வம் தரேம ।

கர்ம த்யஜேதி³தி சரேதி³தி ச ப்ரவ்ரு’த்தா:
பா⁴வேந கேந நிக³மா இதி ந ப்ரதீம: ॥ 18॥

கர்மண்யகர்ம-விதி⁴ரேஷ யதா³சரந்தி
கர்மாணி தத்தத³நுப³ந்த⁴-ஜிஹாஸயேதி ।

ஸத்யம் ததா²ப்யபி⁴நவோ ப⁴விதா ந ப³ந்த: ⁴
ப்ராசீநப³ந்த⁴ஹரணே க இவாப்⁴யுபாய: ॥ 19॥

ப்ராரப்³த⁴கர்ம கியதா³ரப⁴தே கியத்³வா
ப்ராரப்ஸ்யதே கியதி³த³ம் க இவாவத⁴த்தாம் ।

கால: கியாநிவ மயா ப்ரதிபாலநீயோ
யஸ்ய க்ஷணார்த⁴மபி கல்பஶதத்வமேதி ॥ 20॥

பும்ஸ:க்ஷணார்த⁴மபி ஸம்ஸரணாக்ஷமஸ்ய
ஸாங்க்²யாத³ய:ஸரணயோ ந விஶந்தி கர்ணம் ।

ஸங்க்²யாய கா³ங்க³ஸிகதா:ஸகலாஶ்ச ஸூக்ஷ்மா
பு⁴ங்க்ஷ்வேதி வாகி³வ மஹாக்ஷுத⁴யார்தி³தஸ்ய ॥ 21॥

ப⁴க்திஸ்து கா யதி³ ப⁴வேத்³ரதிபா⁴வபே⁴த³-
ஸ்தத்கேவலாந்வயிதயா விப²லைவ ப⁴க்தி: ।

ப்ரீதிஸ்த்வயி த்ரிஜக³தா³த்மநி கஸ்ய நாஸ்தி
ஸ்வாத்மத்³ருஹோ ந க²லு ஸந்தி ஜநாஸ்த்ரிலோக்யாம் ॥ 22॥

ஆத்மா ஸமஸ்தஜக³தாம் ப⁴வதீதி ஸம்ய-
க்³விஜ்ஞாய யத்³விதநுதே த்வயி பா⁴வப³ந்த⁴ம் ।

ஸா ப⁴க்திரித்யபி⁴மதம் யதி³ஸித்³த⁴மிஷ்டம்
வ்யர்த²ம் விஶேஷ்யமலமஸ்து விஶேஷணம் ந: ॥ 23॥

ஸ்வாத்மேதரத்வமவதா⁴ர்ய பரத்வபு³த்³த்⁴யா
யத்ப்ரீயதே கு³ருஜநேஷ்விவ ஸைவ ப⁴க்தி: ।

ஸ்யாதே³ததே³வமியமேவ து மே ஜிஹாஸ்யா
த்³வைதப்⁴ரமாத்கிமதி⁴கம் ப⁴வப³ந்த⁴மூலம் ॥ 24॥

ஸேவைவ ப⁴க்திரிதி கர்மபத²ப்ரவேஶ:

ஸேவ்யப்ரஸாத³ப²லகா கில கர்மஸேவா ।
த்⁴யாநப்ரவாஹ இதி சேச்ச்²ரவணாத் த்ரு’தீய:

ப்ராகே³வ மாதரயமாகலிதோऽப்⁴யுபாய: ॥ 25॥
அத்ரைவ தா³ஸ்யஸி விமுக்திமதா²பி யாசே

மாத: ஶரீரபதநம் மணிகர்ணிகாயாம் ।
அஸ்து ஸ்வக்ரு’த்யமநுகம்பநமீஶ்வராணாம்

தா³ஸஸ்ய கர்மகரதைவ ததா²ஸ்வக்ரு’த்யம் ॥ 26॥
ஸத்³யோ ப⁴வேத்ஸுக்ரு’திநாமுபதே³ஶலாப: ⁴

பாபாத்மநாம் ப³ஹுதிதே²ஸமயே வ்யதீதே ।
இத்யாதி³பி:⁴ கில புராணவசோபி⁴ரம்ப³

வாராணஸீமபி ந யாசிதுமுத்ஸுகோऽஸ்மி ॥ 27॥
ஆக்ராந்தமந்தரரிபி: ⁴ மத³மத்ஸராத்³யை:

கா³த்ரம் வலீபலித-ரோக³ஶதாநுவித்³த⁴ம் ।
தா³ரை:ஸுதைஶ்ச க்³ரு’ஹமாவ்ரு’தமுத்தமர்ணை:

மாத: கத²ம் ப⁴வது மே மநஸ: ப்ரஸாத:³ ॥ 28॥
த⁴ந்யா: கதி த்ரிபு⁴வநே பரமோபபா⁴க்³யம்

ஸம்ஸாரமேவ பரமேஶ்வரி பா⁴வயந்த: ।
ஆபா⁴ஸரூபமவபோ³த⁴மிமம் ஸமேத்ய

க்லிஶ்யே கியத்கியத³ஹம் த்வமுநா ப⁴வேந ॥ 29॥
கா ஸம்ஸ்க்ரு’தி: கிமபசார-நிப³ந்த⁴நேயம்

கீத்³ரு’க்³வித⁴ஸ்ய தவ கிம் க்ஷதமேதயேதி ।
ப்ரஶ்நே து நாஸ்மி குஶல: ப்ரதிவக்துமேவ

கே²த³ஸ்து மே ஜநநி கோऽப்யயமேவமாஸ்தே ॥ 30॥
ஏவம் க³தஸ்ய மம ஸாம்ப்ரதமேதத³ர்ஹ-

மத்ரேத³மௌபயிகமித்த²மித³ம் ச ஸாத்⁴யம் ।
அஸ்மிந்ப்ரமாணமித³மித்யபி போ³த்³து⁴மம்ப³

ஶக்திர்ந மே பு⁴வநஸாக்ஷிணி கிம் கரோமி ॥ 31॥
ந ஜ்ஞாயதே மம ஹிதம் நிதராமுபாயோ

தீ³நோऽஸ்மி தே³வி ஸமயாசரணாக்ஷமோऽஸ்மி ।
தத்த்வாமநந்யஶரண: ஶரணம் ப்ரபத்³யே

மீநாக்ஷி விஶ்வஜநநீம் ஜநநீம் மமைவ ॥ 32॥
கிஞ்சிந்மயா ஶ்ருதிஷு கிஞ்சிதி³வாக³மேஷு

ஶாஸ்த்ரேஷு கிஞ்சிது³பதே³ஶபதே²ஷு கிஞ்சித் ।
ஆக்⁴ராதமஸ்தி யத³தோ ப⁴வதீம் வரீதும்

கோ³ப்த்ரீதி காசிது³த³பத்³யத பு³த்³தி⁴ரேஷா ॥ 33॥
ப்³ரஹ்மைவமேவமஹமேஷ ததா³ப்த்யுபாய

இத்யாக³மார்த²-விது⁴ரா: ப்ரத²மே த³யார்ஹா: ।
த்வத்³ரக்ஷகத்வ-கு³ணமாத்ரவிதோ³ த்³விதீயா

இத்யர்த²யே ஸத³தி⁴கார-நிரூபணாய ॥ 34॥
மாத: கரோஷி மமதாம் மயி யாவதீ³ஷ-

த்தாவத்³யதே மம தத: கிமிவாஸ்தி ஸாத்⁴யம் ।
மாமித்த²மித்த²முபயுங்க்ஷ்வ ந விஸ்மரேதி

கிம் ஸ்வாமிநம் த்வரயதே க்வசந ஸ்வப்⁴ரு’த்ய: ॥ 35॥
த்யாஜ்யம் த்யஜாநி விஹிதம் ச ஸமாசராணி

நித்யேஷு ஶக்திமநுருத்⁴ய ஹு வர்திதவ்யம் ।
தத்³பு³த்³தி⁴ஶக்திமநுருத்⁴ய ந கார்யஶக்தி-

ஆநந்த³ஸாக³ரஸ்தவ:

மித்யேததே³வ து ஶிவே விநிவேத³யாமி ॥ 36॥
ஆத்மைவ பா⁴ர இதி தம் த்வயி யோ நித⁴த்தே

ஸோऽங்கா³நி காநி கலயத்வலஸ: ப்ரபத்தே: ।
விஶ்வஸ்ய ஸாக்ஷிணி விலக்ஷணலக்ஷணா யா

விஸ்ரம்ப⁴ஸம்பதி³யமேவ ஸமஸ்தமங்க³ம் ॥ 37॥
த்வத்ப்ரேரணேந மிஷத: ஶ்வஸதோऽபி மாத:

ப்ராமாதி³கேऽபி ஸதி கர்மணி மே ந தோ³ஷ: ।
மாத்ரைவ த³த்தமஶநம் க்³ரஸத:ஸுதஸ்ய

கோ நாம வக்ஷ்யதி ஶிஶோரதிபு⁴க்திதோ³ஷம் ॥ 38॥
முக்திம் ஸிஷாத⁴யிஷதாம் நிஜயைவ பு³த்³த்⁴யா

ப்ராரப்³த⁴கர்ம ப⁴வது ப்ரதிப³ந்த⁴ஹேது: ।
த்வாமேவ ஸாத⁴நதயாபி ஸமாஶ்ரிதாநாம்

துல்யம் தத³ம்ப³ யதி³ கஸ்தவ வீரவாத:³ ॥ 39॥
ப்ராரப்³த⁴கர்ம கி³ரிஜே ப⁴வதா³ஶ்ரிதாநா-

மந்யத்ர ஸங்க்ரமய நாஶய வா ஸமூலம் ।
மர்த்யாஶ்ச க²ல்வபி விஷம் வபுஷி ப்ரஸக்தம்

ஸங்க்ராமயந்தி பரதோऽபி ச நாஶயந்தி ॥ 40॥
த்வத்³த³ர்ஶநஶ்ரவண-வந்த³நசிந்தநாதி³-

ஷ்வக்ஷாணி தே³வி விநியுஜ்ய யதா²தி⁴காரம் ।
ரக்ஷேத்யஸங்க்²ய-ப⁴வஸம்ப்⁴ரு’தயைவ மைத்ர்யா

ருந்த்⁴யாம் யதி³ஸ்தி²ரமமூந்யது⁴நைவ ந ஸ்யு: ॥ 41॥
த்ராதவ்ய ஏஷ இதி சேத்கருணா மயி ஸ்யா-

த்த்ராயஸ்வ கிம் ஸுக்ரு’தது³ஷ்க்ரு’தசிந்தயா மே ।
கர்தும் ஜக³த்திரயிதும் ச விஶ‍்ரு’ங்க²லாயா:

கர்மாநுரோத⁴ இதி கம் ப்ரதி வஞ்சநேயம் ॥ 42॥
த்வய்யர்பிதம் ப்ரத²மமப்பய-யஜ்வநைவ

ஸ்வாத்மார்பணம் வித³த⁴தா ஸ்வகுலம் ஸமஸ்தம் ।
கா த்வம் மஹேஶி குலதா³ஸமுபேக்ஷிதும் மாம்

கோ வாநுபாஸிதுமஹம் குலதே³வதாம் த்வாம் ॥ 43॥

ஆநந்த³ஸாக³ரஸ்தவ:

மௌட்⁴யாத³ஹம் ஶரணயாமி ஸுராந்தரம் சே-
த்கிம் தாவதா ஸ்வமபி தஸ்ய ப⁴வாமி மாத: ।

அஜ்ஞாநத: பரக்³ரு’ஹம் ப்ரவிஶந்பரஸ்ய
ஸ்வத்வம் ப்ரயாஸ்யதி பஶு: கிமு ராஜகீய: ॥ 44॥

ஆதா⁴ய மூர்த⁴நி வ்ரு’தை²வ ப⁴ரம் மஹாந்தம்
மூர்கா² நிமஜ்ஜத² கத²ம் ப⁴வஸாக³ரேऽஸ்மிந் ।

விந்யஸ்ய பா⁴ரமகி²லம் பத³யோர்ஜநந்யா
விஸ்ரப்³த⁴முத்தரத பல்வலதுல்யமேநம் ॥ 45॥

க்வேத³ம் பதிஷ்யதி வபு: க்வ ததோ நு க³ம்யம்
கோ த³ண்ட³யிஷ்யதி கியந்தமநேஹஸம் வா ।

கிம் தஸ்ய ஸந்தரண-ஸாத⁴நமித்யநந்தா
சிந்தா ஸ்தி²தா த்வயி ஶநைரவதாரிதா ஸா ॥ 46॥

ஜ்ஞாநம் தி³ஶேயமுத தேந விநோத்³த⁴ரேயம்
ப்ராரப்³த⁴மப்யபலபேயமுதாநுருந்த்⁴யாம் ।

இத்த²ம் ஸக்ரு’த்ப்ரபத³நைக-வஶம்வதா³யா
மாதுர்மயி ப்ரவவ்ரு’தே மஹதீஹ சிந்தா ॥ 47॥

ஏதஜ்ஜடா³ஜட³-விவேசநமேததே³வ
க்ஷித்யாதி³தத்வ-பரிஶோத⁴நகௌஶலம் ச ।

ஜ்ஞாநம் ச ஶைவமித³மாக³ம-கோடிலப்⁴யம்
மாதுர்யத³ங்க்⁴ரியுக³ளே நிஹிதோ மயாத்மா ॥ 48॥

ஷட்த்ரிம்ஶதா³வரண-மத்⁴யஜுஷி த்வத³ங்க்⁴ரௌ
ஹாலாஸ்யநாத²த³யிதே நிஹிதோ மயாத்மா ।

பூ⁴பூ⁴தலத்ரிதி³வவர்திஷு க:க்ஷமேத
தச்சக்ஷுஷாபி நிப்⁴ரு’தேந நிரீக்ஷிதும் மாம் ॥ 49॥

ப³ந்த⁴ம் ஹரிஷ்யஸி ஸுக²ம் விதரிஷ்யஸீதி
நிஶ்சப்ரசம் நிகி²லமம்ப³ ததா³ஸ்த ஏவ ।

ஸம்ப்ரத்யஹம் த்வயி நிதா⁴ய ப⁴ரம் ஸமஸ்தம்
யந்நிர்வ்ரு’ணோமி கிமிதோऽபி மமாபவர்கே³ ॥ 50॥

காஶ்யாம் நிபாதய வபு: ஶ்வபசாலயே வா
ஸ்வர்க³ம் நய த்வமபவர்க³மதோ⁴க³திம் வா ।

ஆநந்த³ஸாக³ரஸ்தவ:

அத்³யைவ வா குரு த³யாம் புநராயதௌ வா
க:ஸம்ப்⁴ரமோ மம த⁴நே த⁴நிந: ப்ரமாணம் ॥ 51॥

நாஹம் ஸஹே தவ கதா²ஶ்ரவணாந்தராயம்
நாஹம் ஸஹே தவ பதா³ர்சநவிச்யுதிம் வா ।

மோக்ஷம் தி³ஶைதத³விருத்³த⁴மித³ம் ந சேத்ஸ்யா -

ந்நைவாஸ்து மாதரபவர்க³மஹோபஸர்க:³ ॥ 52॥
ஆசூட³மாசரணமம்ப³ தவாநுவார-

மந்த:ஸ்மரந்பு⁴வநமங்க³ளமங்க³மங்க³ம் ।
ஆநந்த³ஸாக³ர-தரங்க³பரம்பராபி⁴-

ராந்தோ³லிதோ ந க³ணயாமி க³தாந்யஹாநி ॥ 53॥
பாஷாணதோऽபி கடி²நே ஶிரஸி ஶ்ருதீநாம்

ப்ராய: பரிக்ரமவஶாதி³வ பாடலாப⁴ம் ।
அம்ப³ஸ்மரேயமம்ரு’தார்ணவ-மாத²லப்³த⁴-

ஹையங்க³வீந-ஸுகுமாரமித³ம் பத³ம் தே ॥ 54॥
யே நாம ஸந்தி கதிசித்³கு³ரவஸ்த்ரிலோக்யாம்

தேஷாமபி ஸ்வயமுபேதவதா கு³ருத்வம் ।
பாதே³ந மூர்த்⁴நி வித்⁴ரு’தேந வயம் தவாம்ப³

ஸம்ஸாரஸாக³ரமிமம் ஸுக²முத்தராம: ॥ 55।
ஸாதா⁴ரணே ஸ்மரஜயே நிடிலாக்ஷிஸாத்⁴யே

பா⁴கீ³ ஶிவோ ப⁴ஜது நாம யஶ:ஸமக்³ரம் ।
வாமாங்க்⁴ரி-மாத்ரகலிதே ஜநநி த்வதீ³யே

கா வா ப்ரஸக்திரபி காலஜயே புராரே: ॥ 56॥
ஸ்யாத்கோமலம் யதி³ மநோ மம விஶ்வமாத-

ஸ்தத்பாத³யோர்ம்ரு’து³லயோஸ்தவ பாது³காऽஸ்து ।
ஸ்யாத்கர்கஶம் யதி³ கரக்³ரஹணே புராரே-

ரஶ்மாதி⁴ரோஹணவிதௌ⁴ ப⁴வதூபயோக:³ ॥ 57॥
ப்ரஸ்நிக்³த⁴முக்³த⁴-ருசிபாத³தலே ப⁴வத்யா

லக்³நம் த்³ரு’ட⁴ம் யதி³ஹ மே ஹ்ரு’த³யாரவிந்த³ம் ।
ஏஷைவ ஸாக்³ரபு⁴வந-த்³விஶதீபதித்வ-

ஸாம்ராஜ்ய-ஸூசநகரீ தவ பத்³மரேகா² ॥ 58॥

ஆநந்த³ஸாக³ரஸ்தவ:

அப்ராக்ரு’தீம் ம்ரு’து³லதாமவிசிந்த்ய கிஞ்சி-
தா³லம்பி³தாஸி பத³யோ:ஸுத்³ரு’ட⁴ம் மயா யத் ।

தந்மே ப⁴வார்ணவ-நிமஜ்ஜந-காதரஸ்ய
மாத:க்ஷமஸ்வ மது⁴ரேஶ்வரி பா³லக்ரு’த்யம் ॥ 59॥

யத்ராநமந்பஶுபதி: ப்ரணயாபராதே⁴
மந்த³ம் கில ஸ்ப்ரு’ஶதி சந்த்³ரகலாஞ்சலேந ।

புஷ்பார்சநேऽபி ம்ரு’தி³தம் பத³யோர்யுக³ம் த-
ந்மாதஸ்துத³ந்தி ந கத²ம் பருஷா கி³ரோ மே ॥ 60॥

அவ்யாஜ-ஸுந்த³ரமநுத்தரமப்ரமேய-
மப்ராக்ரு’தம் பரமமங்க³ளமங்க்⁴ரிபத்³மம் ।

ஸந்த³ர்ஶயேத³பி ஸக்ரு’த்³ப⁴வதீ த³யார்த்³ரா
த்³ரஷ்டாஸ்மி கேந தத³ஹம் து விலோசநேந ॥ 61॥

தி³வ்யா த்³ரு’ஶோऽபி தி³விஷத்³க்³ரஹணோசிதாநி
வஸ்தூநி காமமவதா⁴ரயிதும் க்ஷமந்தே ।

த்வந்மாத்ரவேத்³யவிப⁴வே தவ ரூபதே⁴யே
த்வத்³பா⁴வ ஏவ ஶரணம் பரிஶேஷிதோ ந: ॥ 62॥

அஸ்மிந்மஹத்யநவதௌ⁴ கில காலசக்ரே
த⁴ந்யாஸ்து யே கதிபயே ஶுகயோகி³முக்²யா: ।

லீநாஸ்த்வத³ங்க்⁴ரியுக³ளே பரிஶுத்³த⁴ஸத்வா-
ஸ்தாநாத்மநஸ்தவ நகா²நவதா⁴ரயாம: ॥ 63॥

ஆ ஶைஶவாந்மமதயா கலிதஸ்த்வயாஸா-
வாந்ரு’ண்யமம்ப³ தவ லப்³து⁴மநா ம்ரு’கா³ங்க: ।

ஸ்வாத்மாநமேவ நியதம் ப³ஹுதா⁴ விப⁴ஜ்ய
த்வத்பாத³யோர்விநித³தே⁴ நக²ராபதே³ஶாத் ॥ 64॥

நாந்த: ப்ரவேஶமயதே கிமபி ஶ்ருதம் மே
நாஸ்திக்யவாத³-ஶிலயா ப்ரதிருத்⁴யமாநம் ।

தத்பாதயாம்யஹமிமாம் மஹதீமத⁴ஸ்தா-
த்பாதோ³த³கேந கியதா பரதே³வதாயா: ॥ 65॥

ஸந்நாஹிபி: ⁴ யமப⁴டை: பரிவார்யமாணே
மய்யர்ப⁴கே கருணயா ஸ்வயமாபதந்த்யா: ।

ஆநந்த³ஸாக³ரஸ்தவ:

ஆகர்ணயேயமபி நாம விராமகாலே
மாதஸ்தவாங்க்⁴ரி-மணிநூபுரஶிஞ்ஜிதாநி ॥ 66॥

ப்³ரஹ்மேஶகேஶவ-முகை²ர்ப³ஹுபி: ⁴ குமாரை:
பர்யாயத: பரிக்³ரு’ஹீத-விமுக்ததே³ஶம் ।

உத்ஸங்க³மம்ப³ தவ தா³ஸ்யஸி மே கதா³ த்வம்
மாத்ரு’ப்ரியம் கில ஜட³ம் ஸுதமாமநந்தி ॥ 67॥

ஊரௌ ஶிரஸ்தவ நிவேஶ்ய த³யாவிதீர்ண-

ஸம்வ்யாநபல்லவ-ஸமீரவிநீதகே²த³ம் ।
அத்ரைவ ஜந்மநி விபோ: ⁴ பரமோபதே³ஶ-

மாகர்ணயேயமபி கிம் மணிகர்ணிகாயாம் ॥ 68॥
காஞ்சீகு³ணக்³ரதி²த-காஞ்சநசேலத்³ரு’ஶ்ய-

சண்டா³தகாம்ஶுக-விபா⁴பரபா⁴க³ஶோபி⁴ ।
பர்யங்கமண்ட³ல-பரிஷ்கரணம் புராரே-

ர்த்⁴யாயாமி தே விபுலமம்ப³ நிதம்ப³பி³ம்ப³ம் ॥ 69॥
க³ர்பே⁴ நிவேஶ்ய பு⁴வநாநி சதுர்த³ஶாபி

ஸம்ரக்ஷிதும் கலிதநிஶ்சிதயா ப⁴வத்யா ।
ப்ராகாரமேவ ரசிதம் பரிதோऽபி நூந-

மூஹே ஸுவர்ணமய-மேது³ரபட்டப³ந்த⁴ம் ॥ 70॥
முக்தாஶ்ச க²ல்வபி யதி³ த்ரிபுரே ப⁴வத்யா:

ஸ்தந்யாஶயா ஸ்தநதடம் ந பரித்யஜந்தி ।
அஸ்மாகமுத்³ப⁴ட-ப⁴வஜ்வரதாபிதாநா-

மார்த்³ரீப⁴வந் து வத³நாநி குதோ ந ஹேதோ: ॥ 71॥
நஷ்டோபலப்³த⁴மதி⁴க³த்ய ஶிஶும் சிராந்மாம்

வாத்ஸல்யவித்³ருதஹ்ரு’த:³ பரதே³வதாயா: ।
க்லித்³யத்பயோத⁴ர-விநி:ஸ்ரு’தது³க்³த⁴பி³ந்து³-

நிஷ்யந்த³பங்க்திரிவ தீ³வ்யதி ஹாரயஷ்டி: ॥ 72॥
யத்தத்³த⁴நுர்ஜந-மநோமயமைக்ஷவம் தே

தஸ்யாஸ்து தே³வி ஹ்ரு’த³யம் மம மூலதே³ஶ: ।
சாபாதி⁴ரோபணவிதௌ⁴ சரணாஞ்சலேந

ஸம்பா⁴வ்யதே கில ஸமாக்ரமணம் கதா³சித் ॥ 73॥

ஆநந்த³ஸாக³ரஸ்தவ:

ஆஸ்தா²ய தா³ருணதரம் கமபி ஸ்வபா⁴வ-

மத்யந்தது³ஷ்க்ரு’த-க்ரு’தாமபி ஶிக்ஷணாய ।
க்³ரு’ஹ்ணாஸி ஸாயகபதே³குஸுமாந்யமூநி

மாத:ஸுதேஷு மஹதீ கில ரூக்ஷதேயம் ॥ 74॥
பாஶம் ஸ்ரு’ணிம் ச கரயோஸ்தவ பா⁴வயந்த:

ஸம்ஸ்தம்ப⁴யந்தி வஶயந்தி ச ஸர்வலோகாந் ।
சாபம் ஶரம் ச ஸக்ரு’த³ம்ப³ தவ ஸ்மரந்தோ

பூ⁴பாலதாம் த³த⁴தி போ⁴க³பதா²வதீர்ணா: ॥ 75॥
பாஶாங்குஶௌ தவ கரே பரிசிந்த்ய ராக³-

த்³வேஷௌ ஜயந்தி பரமார்த²வித³ஸ்து த⁴ந்யா: ।
ஏகத்ர சாபமிதரத்ர ஶரம் ச மத்வா

வ்யாவர்தயந்தி ஹ்ரு’த³யம் விஷயாந்த⁴கூபாத் ॥ 76॥
உத்க்ராந்தமாந்தரமித³ம் கரணம் ஜநாநா-

மப்யேதி சந்த்³ரமிதி ஹி ஶ்ருதயோ வத³ந்தி ।
ஆஸ்தாமித³ம் மம து தே³வி மநோऽது⁴நைவ

லீநம் த்³ரு’ட⁴ம் வத³நசந்த்³ரமஸி த்வதீ³யே ॥ 77॥
வித்³யாத்மநோ ஜநநி தாவகத³ந்தபங்க்தே-

ர்வைமல்யமீத்³ரு’கி³தி வர்ணயிதும் க்ஷம: க: ।
தத்ஸம்ப⁴வா யத³மலா வசஸாம் ஸவித்ரீ

தந்மூலகம் கவியஶோऽபி ததஸ்தராம் யத் ॥ 78॥
ஸ்வச்சா²பி தே வஹதி யத்கில த³ந்தபங்க்தி:

ஸ்வச்ச²ந்த³-நிர்த³லித-தா³டி³ம-பீ³ஜஶோபா⁴ம் ।
தந்மே ரஜோவ்யதிகராதி⁴க-பாடலிம்நி

சித்தே பரம் பரிசயாதி³தி சிந்தயாமி ॥ 79॥
அர்த⁴ம் ஜிதத்ரிபுரமம்ப³ தவ ஸ்மிதம் சே-

த³ர்தா⁴ந்தரேண ச ததா² ப⁴விதவ்யமேவ ।
தச்சிந்தயே ஜநநி காரணஸூக்ஷ்மரூப-

ஸ்தூ²லாத்மக-த்ரிபுரஶாந்திக்ரு’தே ஸ்மிதம் தே ॥ 80॥
மத்க்லேஶத³ர்ஶந-பரித்³ரவத³ந்தரங்க³-

ஆநந்த³ஸாக³ரஸ்தவ:

ஹையங்க³வீந-பரிவாஹநிப⁴ம் ஜநந்யா: ।
அந்தஸ்தமோபஹமநுஸ்மரதாம் ஜநாநாம்

மந்த³ஸ்மிதம் பு⁴வநமங்க³ளமஸ்து பூ⁴த்யை ॥ 81॥
ஸாம்ஸித்³தி⁴காநந-ஸரோருஹதி³வ்யக³ந்த⁴-

ஸாந்த்³ரீக்ரு’தேந்து³-ஶகலாகலிதாதி⁴வாஸம் ।
தாம்பூ³லஸாரமகி²லாக³ம-போ³த⁴ஸாரம்

மாதர்விதே⁴ஹி மம வக்த்ர-கலாசிகாயாம் ॥ 82॥
நாஸாமணிஸ்தவ ஶிவே சிரஸம்ஸ்தவேந

ப்ரத்யாஹ்ரு’தே மநஸி பா⁴தி தபோத⁴நாநாம் ।
அஜ்ஞாநஸந்ததி-நிஶாத்யயஸூசநார்த²ம்

ஆவிர்ப⁴வந்த்யஸுர-தே³ஶிகதாரகேவ ॥ 83॥
தாம்பூ³லக³ர்ப⁴-பரிபு²ல்லகபோலலக்ஷ்ய-

தாடங்கமௌக்திக-மணிப்ரதிபி³ம்ப³த³ம்பா⁴த் ।
அஸ்தத்³வய-வ்யதிகராமல-ஸத்வமாத்³யம்

வர்ணம் பி³ப⁴ர்தி ஜட²ரே தவ வக்த்ரபி³ம்ப³ம் ॥ 84॥
த³த்தே ஶ்ரியம் ப³ஹுவிதா⁴ம் குஶலாநி த³த்தே

த³த்தே பத³ம் ஸுரபதேரபி லீலயைவ ।
ஈத்³ரு’க்³விதா⁴ம்ப³ தவ த்³ரு’ஷ்டிரிதோऽதி⁴கா வா

நாத்³யாபி கர்ணமதிவர்திதுமீஶ்வரீயம் ॥ 85॥
பாஷாணகூடகடி²நே ஜநது³ர்விகா³ஹே

வ்யர்த²ம் மஹத்யுபநிஷத்³விபிநே ப்ரவ்ரு’த்தா ।
ஸேவ்யேத கேந தவ லோசநசந்த்³ரிகேய-

மேநாம் நிபாதய ஸக்ரு’ந்மயி தப்யமாநே ॥ 86॥
காமம் ஶிவேந ஶமிதம் புநருஜ்ஜகா³ர

த்³ரு’ஷ்டிஸ்தவேதி கிமியம் ஜநநி ஸ்துதிஸ்தே ।
லீலாப்ரஸூத-புருஷார்த²-சதுஷ்டயாயா-

ஸ்தஸ்யா: பரம் து ஸ ப⁴வத்யவயுத்யவாத:³ ॥ 87॥
ஸோமோ ஜக³ஜ்ஜநயிதேதி யதா³ஹ வேதோ³

நேத³ம் லதாபரமிதி ப்⁴ரமிதவ்யமார்யை: ।
ய:ஶைவவாமதநுவர்தி-ப⁴வத்³த்³ரு’கா³த்மா

ஆநந்த³ஸாக³ரஸ்தவ:

சந்த்³ரோ ஜக³த்ஸ்ரு’ஜதி தத்பர ஏஷ வாத:³ ॥ 88॥
ஸூச்யக்³ரவத்³வஸுமதீமணுவச்ச மேரும்

த்³ரு’ஷ்டிர்யத³ம்ப³ தவ பஶ்யதி தா³நஶௌண்டா³ ।
த்³ரு’ஷ்டாஸ்த்வயா வயமபீஹ தத:ஸ்மராமோ

வேஶந்தமேவ ப⁴வஸாக³ரமுத்தரங்க³ம் ॥ 89॥
வாணீநிகேதநதயா க⁴நஸாரகௌ³ரா:

கல்ஹாரகேஸரருச: கமலாநுஷங்கா³த் ।
மாதர்ஜயந்தி ஶரணாக³தலோகசேதோ-

மாலிந்யமார்ஜந-வஶாத³ஸிதா: கடாக்ஷா: ॥ 90॥
ஆகர்ணமுல்லஸதி மாதரபாங்க³தே³ஶே

காலாஞ்ஜநேந க⁴டிதா தவ பா⁴தி ரேகா² ।
ஶைவால-பங்க்திரிவ ஸந்ததநிர்ஜிஹாந-

காருண்யபூர-பத³வீகலிதாநுப³ந்தா⁴ ॥ 91॥
விஶ்வம் ஸ்ரு’ஜத்யவதி ஹந்தி ச ய: கடாக்ஷோ

விஶ்வஸ்யதாம் கத²மஸௌ சபலஸ்வபா⁴வ: ।
ஏஷோऽபி யாமநுஸரँல்லப⁴தே யஶாம்ஸி

தாமேவ விஶ்வஸிமி தே³வி தவாநுகம்பாம் ॥ 92॥
அர்த⁴ம் கலங்கரஹிதா கருணைவ ஶம்போ⁴-

ரர்த⁴ம் கு³ணாஸ்ததி³தரே ஸகலா:ஸமேதா: ।
இத்யம்ப³ஸம்ப்ரதி கில ஸ்பு²ரிதம் ரஹஸ்யம்

ஸம்பஶ்யதோ மம ப⁴வந்மயமைஶமர்த⁴ம் ॥ 93॥
அம்ப³ ப்⁴ருவோஸ்தவ விசேஷ்டிதமப்ரமத்தம்

ஸம்பஶ்யதாம் நிஜநிஜார்த²-நிதே³ஶஹேதோ: ।
தந்மூலதே³ஶநிஹிதா நிப்⁴ரு’தா ஸுராணாம்

த்³ரு’ஷ்டி: ப்ரயாதி ம்ரு’க³நாபி⁴-விஶேஷகத்வம் ॥ 94॥
ஸாரம் கணம் கணமக⁴ர்மருசாம் ஸஹஸ்ரா-

த்ஸங்க்³ரு’ஹ்ய நிர்மிதமித³ம் தவ வக்த்ரபி³ம்ப³ம் ।
தாவத்ஸுதா⁴கர-கலங்ககுலாநி பஶ்சா-

தே³கத்ர தே³வி நிஹிதாநி கசாபதே³ஶாத் ॥ 95॥ (பஶ்சாத³ந்யத்ர)

ஆநந்த³ஸாக³ரஸ்தவ:

விந்யஸ்தமிந்த்³ரமணி-கந்த³லஸுந்த³ரேஷு
கேஶேஷு தே ஸ்ப²டிகநிர்மலமிந்து³க²ண்ட³ம் ।

ஆதா⁴ரஸங்க³தி-வஶாத³ஸிதாயமாந-
மிந்தீ³வரச்ச²த³-வதம்ஸத³ஶாம் பி³ப⁴ர்தி ॥ 96॥

சிந்தாமணிஸ்த்ரிபு⁴வநேஶ்வரி கௌஸ்துப⁴ஶ்ச
க்²யாதௌ மணீ தவ க்³ரு’ஹாங்க³ணகுட்டிமஸ்தௌ² ।

கிம் ரத்நமந்யது³பலப்⁴ய கிரீடகோடிம்
வாசஸ்பதி-ப்ரப்⁴ரு’தயஸ்தவ வர்ணயந்து ॥ 97॥

ப்ராது³ர்ப⁴வத்தரணி-பி³ம்ப³ஶதாருணாநி
பர்யாப்த-ஶீதகிரணாயுத-ஶீதலாநி ।

ஶ‍்ரு’ங்கா³ரஸார-பரிவாஹமயாநி மாத-
ரங்கா³நி கேऽபி சரமே ஜநுஷி ஸ்மரந்தி ॥ 98॥

ப்ரத்யக்³ரகுங்கும-ரஸாகலிதாங்க³ராக³ம்
ப்ரத்யங்க³த³த்தமணி-பூ⁴ஷணஜாலரம்யம் ।

தாம்பூ³லபூரிதமுக²ம் தருணேந்து³சூட³ம்
ஸர்வாருணம் கிமபி வஸ்து மமாவிரஸ்து ॥ 99॥

அர்த⁴ம் ஸ்த்ரியஸ்த்ரிபு⁴வநே ஸசராசரேऽஸ்மி-

ந்நர்த⁴ம் புமாம்ஸ இதி த³ர்ஶயிதும் ப⁴வத்யா ।
ஸ்த்ரீபும்ஸலக்ஷணமித³ம் வபுராத்³ரு’தம் ய-

த்தேநாஸி தே³வி விதி³தா த்ரிஜக³ச்ச²ரீரா ॥ 100॥
நிர்மாஸி ஸம்ஹரஸி நிர்வஹஸி த்ரிலோகீம்

வ்ரு’த்தாந்தமேதமபி வேத்தி ந வா மஹேஶ: ।
தஸ்யேஶ்வரஸ்ய கி³ரிஜே தவ ஸாஹசர்யா-

ஜ்ஜாத: ஶ்ருதிஷ்வபி ஜக³ஜ்ஜநகத்வவாத:³ ॥ 101॥
ஸத்தாஸ்யக²ண்ட³ஸுக²-ஸம்வித³ஸி த்ரிலோகீ-

ஸர்க³ஸ்தி²தி-ப்ரதிஹதிஷ்வபி நிர்வ்யபேக்ஷா ।
த்வாமந்தரேண ஶிவ இத்யவஶிஷ்யதே கி-

மர்த⁴ம் ஶிவஸ்ய ப⁴வதீத்யநபி⁴ஜ்ஞவாத:³ ॥ 102॥
நாஸ்மிந்-ரவிஸ்தபதி நாத்ர விவாதி வாதோ

நாஸ்ய ப்ரவ்ரு’த்திமபி வேத³ ஜக³த்ஸமஸ்தம் ।

ஆநந்த³ஸாக³ரஸ்தவ:

அந்த:புரம் ததி³த³மீத்³ரு’ஶமந்தகாரே-
ரஸ்மாத்³ரு’ஶாஸ்து ஸுக²மத்ர சரந்தி பா³லா: ॥ 103॥

த்வத்ஸந்நிதா⁴நரஹிதோ மம மாஸ்து தே³ஶ-

ஸ்த்வத்தத்த்வபோ³த⁴ரஹிதா மம மாஸ்து வித்³யா ।
த்வத்பாத³ப⁴க்திரஹிதோ மம மாஸ்து வம்ஶ-

ஸ்த்வச்சிந்தயா விரஹிதம் மம மாஸ்து சாயு: ॥ 104॥
த்வம் தே³வி யாத்³ரு’க³ஸி தாத்³ரு’க³ஸி த்வமீத்³ரு’-

கே³வேதி வக்துமபி போ³த்³து⁴மபி க்ஷம: க: ।
மாமேவ தாவத³வித³ந்நதிபாமரோऽஹம்

மாத:ஸ்துதிம் த்வயி ஸமர்பயிதும் விலஜ்ஜே ॥ 105॥
காசித்க்ரு’தா க்ரு’திரிதி த்வயி ஸாऽர்பிதேதி

காபி ப்ரமோத³கணிகா ந மமாந்தரங்கே³ ।
மௌட்⁴யம் மதீ³யமிஹ யத்³விதி³தம் மமைவ

கிம் த்வம்ப³ விஶ்வஸிமி தீ³நஶரண்யதாம் தே ॥ 106॥
காலாநபாஸ்ய விஷுவாயந-ஸங்க்ரமாதீ³-

நஸ்தங்க³தே ஹிமகரே ச தி³வாகரே ச ।
அம்ப³ஸ்மரேயமபி தே சரணாரவிந்த³-

மாநந்த³-லக்ஷணமபாஸ்த-ஸமஸ்தபே⁴த³ம் ॥ 107॥
சதுரத்⁴யாயீரூபம் கலஹம்ஸ-வ்யஞ்ஜநம் ஜக³ந்மாது: ।
அபரப்³ரஹ்மமயம் வபுரந்த: ஶஶிக²ண்ட³-மண்ட³நமுபாஸே ॥ 108॥
॥ இதி ஶ்ரீ நீலகண்ட²தீ³க்ஷிதவிரசித:ஶ்ரீஆநந்த³ஸாக³ரஸ்தவ:ஸம்பூர்ண: ॥

ஆநந்த³ஸாக³ரஸ்தவ:

